
“Involta” Innovation Scientific Journal            Vol. 3 No.5 May (2024)   

  

71    
  ISSN 2181 - 2632                     www.involta.uz   

TEXNOLOGIYA FANIDAN AMALIY ISH TURLARINI TASHKIL ETISHNING 

PEDAGOGIK ASOSLARI  

 

Ilhom Ismatovich Raxmatov 

Buxoro davlat universiteti 

texnika fanlari nomzodi, dotsent 

Shodiya Ilhomovna Raxmatova 

Osiyo Xalqaro Universiteti magistranti 

 

ANNOTATSIYA 

Ushbu maqolada talabalarga texnologiya ta`limi darslarida amaliy darslarni tashkil qilish 

uslubini o‟rgatish, amaliy darslarga tayyorgarlik va uning mazmun-mohiyatini ochib berish, dars 

jarayonida o‟qituvchining vazifasi haqida tushunchalar berish, xavfsizlik texnikasiga e`tibor  

berib mazmunini tushintirish, yo‟riqnomalarni o‟tkazish haqida ma`lumot berish, darsni 

yakunlash, mazmunini o‟rgatish haqida fikr yuritiladi. Boshlang‟ich sinflarda  texnologiya 

darslarining asosiy shakli bu-amaliy mashg‟ulot bo‟lib  hisoblanadi. Amaliy ishlar jarayonida 

o„quvchilarda mehnatsevarlikni  tarbiyalash, materiallarni tejab  sarflashni o‟rgatish nazarda 

tutilgan. 

Kalit so’zlar: texnologiya, ta‟lim, xavfsizlik texnikasi, nazariy, amaliy mashg‟ulot, 

konstruktorlik, dars, o‟quv ustaxonasi, labotoratoriya, mehnatga ijodiy yondashuv,suhbat olib 

borish uslublari. 

АННОТАЦИЯ 

Данная статья учит учащихся организовывать практические занятия на занятиях по 

технологическому образованию, готовит к практическим занятиям и раскрывает их 

содержание, дает представление о роли учителя в ходе урока, поясняет содержание, 

обращая внимание на технику безопасности, поясняет инструкции. предоставление 

информации о переводе, заключение урока, преподавание содержания. Основной формой 

уроков технологии в начальных классах являются практические занятия. В процессе 

практической работы призвано воспитать у студентов усидчивость, научить их экономно 

расходовать материалы. 

ABSTRACT 

This article teaches students how to organize practical exercises in technology education 

classes, prepares for practical exercises and reveals their content, gives an idea of the role of the 

teacher during the lesson, explains the content, paying attention to safety precautions, and 

explains the instructions. providing information about the translation, concluding the lesson, 

teaching the content. The main form of technology lessons in primary school is pract ical 

exercises. In the process of practical work, it is intended to instill perseverance in students and 

teach them to use materials economically. 

Keywords: technology, education, safety equipment, theoretical, practical training, 

design, lesson, training workshop, laboratory, creative approach to work, interviewing methods. 

 

Kirish. Mehnat ta‟limi fanidan amaliy mashg‟ulotlarni o‟tkazish  tartibi va uslublari 

me‟yoriy hujjatlarda ko‟rsatilgan. Mehnat ta‟limi jarayonini tadqiq qilish har bir yangi 

operatsiyani qisqa muddatdli (5-15 minutli) mashqlardan boshlash maqsadga muvofiq ekanligini 

ko‟rsatmoqda. Bu mashqlarni shartli ravishda amaliy mashqlar deyish mumkin. Amaliy ishlarni 

bajarish jarayonida o‟quvchilar har xil buyumlar tayyorlar ekan, mehnat usullari va harakatlarini 

bajarish bo‟yicha mashq qilishni davom ettiradilar. Bunday mashqlarni tayyorgarlik mashqlari 

deyiladi. Ish o‟rnini tashkil qilishga, asbobni sozlash, dastlabki mehnat usullari va harakatlarini 

o‟zlashtirishga ko‟nlikma va malakalarini takomillashtirishga doir mashqlar mazmuniga ko‟ra 

bir-biridan farq qiladi. Boshlang‟iсh mehnat usullari va harakatlarini o‟zlashtirishga doir 

mashqlar o‟z strukturasiga ko‟ra eng murakkab bo‟lib, u umumiy ko‟rinishda zagatovkani 

mahkamlash, ish holatiga kirish asbobni ushlash, harakat strukturasi, asboblarga qo‟yiladigan 

kuchni amalda aniqlash harakat koordinatasining elementlaridan iborat bo‟ladi. 

Asosiy qism.Mashqlarga ta‟lim metodi sifatida qator quyidagi didaktik talablar 

qo‟yiladi.Mashqlar o‟quvchilarning ongli foliyatiga asoslanadi. Ko‟nikma va malakalarini hosil 

qilishda eng katta ro‟l o‟ynaydi. Mehnat ta‟limi, tajribasi "Muskullarini o‟rgatish"ga ongdan 

tashqari urinish muvafaqiyatga olib bormasligini ko‟rsatadi. Fiziologiya va psixologiyada 

malakalarini hosil bo‟lishi va mustahkamlanishi qonuniyatlari ochib berildi. 

Ko‟nikma malaka bevosita shakllanishidan oldin shu haqida o‟quvchi ongida tasavvur 

hosil bo‟ladi. O‟quvchilarning o‟rganilayotgan harakat haqidagi tasavurri qanchalik to‟g‟ri, aniq 

bo‟lsa, ular uni shunchalik tez va aniqroq egallab oladilar. Bundan o‟qituvchi mashqlardan oldin 

bajaradigan ishining qanchalik muhimligi ma‟lum bo‟ladi. Bu ish jarayonida o‟quvchilar 

o‟rganilayotgan operatsiyaning ahamiyatini bilib oladilar, mehnat usullarini bajarish qoidalari 

asoslanadi, harakatning obrazi yaratiladi. 

Mashqlar va ularning elementlari qiyinligi ortib boradigan tartibda joylashtiriladi. Har xil 

mehnat operatsiyalarida bir xil elementlar usullar, harakatlarning o‟zi ko‟p uchraydi ammo 

operatsiyalarning o‟zi qiyinligi bo‟yicha farq qiladi, masalan; metallarni zubila bilan qirqish 

operatsiyasi bunday bajariladi: O‟quvchi chap qo‟lida zubilani o‟ng qo‟lida bolg‟ani ushlab, 

zubilaga uning o‟tkir uchi diskiga qisilgan zagatovkadan yupqa metall qatlamini ko‟chirishi 

uchun uradi. Bunda bolg‟a bilan ishlash qator qiyinchiliklarini keltirib chiqaradi: O‟quvchi oldin 

bolg‟a harakatini, urish aniqligini, urish kuchini to‟g‟ri va toza kesishni o‟rganib olishi kerak. 

U shu elementlarining hammasini o‟zlashtirsagina metall qirqish operatsiyasini bilib 

oladi. Shu sababli bu texnologik operatsiyadan oldin boshqa qator soddaroq operatsiyalarini 

bajarish kerak. Masalan, metalni to‟g‟rilashga oid mashqlar bolg‟a bilan ishlash strukturasi va 

urish kuchini o‟rganishga imkon beradi, parchinlash mashqlari o‟quvchilarga zarur bexato urish 

malakasini rivojlantiradi, bu operatsiyalar bilan birgalikda qirqish malakasini egallash uchun 

asos bo‟ladi. Ta‟limda operatsiyalarning almashishini ularning texnologik tahlilidan  ko‟ra 

ko‟proq muayyan malakalar hosil qilishning psixologik va fiziologik shartlarini hisobga olishga 

asoslanadi. 

Ko‟pincha zubila bilan kesish jarayonida  tabiiy hol bo‟lgan chap qo‟lni bolg‟a bilan urib 

olib jarohatlashdan (urishning aniqligi va kuchini bilib olguncha) qo‟rquvni bartaraf qilish 

o‟quvchilar uchun ancha qiyinchilik bo‟ladi, ammo bu salbiy omil to‟g‟rilash va parchinlash 

jarayonida oldindan xatosiz urishni o‟rganish natijasida yo‟qoladi. 

Mashqlar paytida o‟quvchilar o‟z mehnat harakatlarini nazorat qilishlari kerak. Bunda 

dastlabki tayyorgarlikning to‟g‟riligiga katta ahamiyat beriladi. Ma‟lumki, beqaror ko‟nikmalar 

yoki noto‟g‟ri ish usullari keyingi ta‟lim uchun jiddiy to‟siq bo‟ladi. Shu sababli o‟qituvchi 

o‟quvchilarning eng boshidan mehnat usullari, harakatlari, jarayonlarini to‟g‟ri bajarishlarini 

kuzatib borishi kerak. Agar o‟quvchilar o‟zlarini nazorat  qilishiga jalb etilsa, ya‟ni ular o‟z-

o‟zini nazorat qilishini amalga oshirsa, bu talab samaraliroq bajariladi. Shu sababli, o‟qituvchi 

mahnat usullarini, harakatlarini bajarish qoidalarini tushuntirar ekan, o‟quvchilarga shunday 

mezonlarni ko‟rsatadiki, o‟quvchilar shu mezonlar asosida o‟zlari bajaradigan harakatlarning 

to‟g‟riligi haqida hukm chiqarishlari mumkin. Shuningdek, o‟z-o‟zini nazorat qilish 

o‟quvchilarni asosiy o‟quv vazifasi- mehnat malakalarini egallashdan chalg‟imasligi kerak. 

Egovlashdek keng tarqalgan chilangarlik jarayonini  o‟rganishda o‟z-o‟zini nazorat  qilish 

imkoniyatlarini ko‟rib o‟tamiz. Ma‟lumki, egovni muvozanatda tutishi-ko‟rsatilgan jarayonining 

eng qiyin usullaridan biridir. Bu usulni o‟rganish qiyinligining sababi ko‟proq egovning 

tebranishi ish harakati vaqtida uning gorizontal tekislikdan og‟ishi bilan izohlanadi. Shu sababli, 

o‟quvchilar o‟z harakatlarini o‟zlari to‟g‟rilab turishiga asos bo‟ladigan boshqa qandaydir belgi 

kerak. Buning uchun ustaxonalardagi mashg‟ulotlar sharoitida quyidagi didaktik usuldan 

foydalanish mumkin. O‟quvchilarga zarb usuli bilan bajarish va o‟z harakatlarini ishlov 

berilayotgan butun yuza egov tishlarining bir tekis izlari turi tavsiya etiladi. 

Ana shu maqsadda keyingi yillarda ko‟proq ta‟limning texnik vositalari, trenajyorlar 

o‟quvchilarga o‟z mehnat harakatlarini maromga keltirishda katta yordam bermoqda. Ma‟lumki, 

ishchi ishlab chiqarish sirtini tekisligini ta‟minlashda o‟zi uchun zarur muayyan  materiallarni  

ma‟lumotnomalardan topa olishi kerak. Agar, stanokchi haqida gap borayotgan bo‟lsa, bu 

topshiriq konkret ish shartlariga ko‟ra qirqish rejimi elementlari (qirqish chuqurligi, qirqish 

tezligin uzatish) bo‟lishi mumkin, elektr montajchi uchun esa ma‟lumotnomadan  simlarning 

markalarini, apparatlar va hakozolarni topishga to‟g‟ri keladi. 

Laboratoriya tajribalarini o‟quvchilar ustaxonalaridagi mashg‟ulotlarda ishlov beriladigan 

materiallarning xossalari bilan, asboblarning tuzilishi, jihozlar va  boshqalar bilan tanishish 

maqsadida bajaradilar. Bu tajribalar laboratoriya ishlari o‟rtasida tashkil qilinadi. Laboratoriya 

ishlari qiyinligi o‟quvchilarning yoshiga va mavjud bo‟lib moddiy bazaga qarab har xil bo‟lishi 

mumkin. 

Masalan, yog‟ochni xomlik va qattiqlikni sinash o‟quvchilarning qo‟lidan keladi. Ular 

hozirgi zamon asboblari va moslamalaridan foydalanganligi ma‟qul. Bunday ishlarni bajarishda 

eng muhimi o‟quvchilarning fan asoslari bo‟yicha bilimlaridan foydalanishdir. Agar laboratoriya 

ishlari unumli mehnat bilan bog‟liq bo‟lsa o‟quvchilarning ularga qiziqishi ortadi.Masalan 

o‟quvchilarga mazkur metallning qattiqligini shunchaki topish emas balki yasaladigan detal 

uchun tegishli qattiqlikdagi zagatovka tanlashni ham topshirish maqsadga muvofiqdir.Tokarlik 

stanogini o‟rganishga kirishishda o‟quvchilar o‟tkirlash burchaklari normativlarga mos kelishini 

aniqlash uchun (uglomer) burchak o‟lchagich  yordamida keskich geometriyasini tekshirishni 

laboratoriya ishi sifatida bajarishlari mumkin.Odatda laboratoriya ishlari praktikum shaklida 

tashkil qilinadi, ammo ularni frontal yo‟l bilan ham o‟tkazish mumkin. Praktikum shaklidagi 

laboratoriya ishlarida o‟quvchilar zvenolarga bo‟linadi zvenodagi o‟quvchilar soni tegishli 

jihozlar va laboratoriya tajribalarini o‟quvchilarning ijtimoiy foydali mehnati bilan didaktik 

bog‟lash imkoniyatlariga qarab aniqlanadi.Mehnat ta`limida qog`ozdan amaliy ish 

mashg`ulotlari tashkil qilishning bu tartibidan o„qituvchi mazkur dars uchun belgilangan aniq 

buyum yoki ishning xususiyatlarini nazarda tutib foydalanadi. Dars jarayonida o„quvchilar turli 

qog`ozlarning asosiy fizikaviy   xususiyatlari rangi, qalinligi, zichligi, siyohni ishlatish 

xususiyati, sathining xarakteri silliq, g`adur-budurligi bilan tanishadilar. Ba`zi narsalarni 

tayyorlashda bolalar yelimdan foydalanadilar. Demak, bolalar 1-sinfdayoq tayyor yelimlarining 

asosiy xususiyatlari: yopishqoqligi, saqlanishi, yelimlashni o„rganishlari kerak. Qog`oz va 

https://azkurs.org/biologik-membranalar-quyidagi-vazifalarni-bajaradi-retseptorli.html
https://azkurs.org/m-sc-m-sc-artificial-intelligence.html

kartonga ishlov berish usullari unchalik murakkab emas, bolalar ularni osonlik bilan o‟zlashtira 

oladilar. Qog`oz va kartonga ishlov berish yuzasidan egallangan malakalar keyinchalik barcha 

mehnat turlari bo„yicha mehnat ta`limida keng qo„llaniladi. 

Xulosa o'rnida shuni aytib o'tish joizki, texnologiya taʼlimini boshlangʻich sinflarda 

kompetensiyaviy yondashuv asosida pedagogik mexanizmlarni takomillashtirish, 

ijtimoiy,iqtisodiy jihatdan doimiy takomillashtirish yordamida oʻquvchilarda texnik-texnologik 

hamda texnologik jarayon davomida bajariladigan ishlari yuzasidan olgan bilim, koʻnikma va 

malakalarini mustaqil amaliy faoliyatida qoʻllash, kasb-hunar tanlash, milliy va umuminsoniy 

qadriyatlar asosida ijtimoiy munosabatlarga kirisha olish, mehnat bozorida zarur boʻladigan 

kompetentsiyalarni shakllantirishga erishiladi. 

